
Padze 1
En pasén dézot na QUENDA, in RAT y at stchanca-che eun toquet dé PE.

Padze 2

Lo rat vat en tsilo TCHAVATEN é ieu dit :

« Tchavatén, pé piji, tacouna-mé la pé qué n’ei stchanca-me en pasen dizot la quenda ! ».
« Bién cheur ! » ieu répon lo tchavatén « Ma pe sen lai n’éi manca dé PEI DOU GADEN ».

Padze 3

Lo rat vat en tsi lo GADEN é ieu dit :

« Gadén, pé piji, dounna-mé dé pei pé porté ou tchavatén ! ».

« Bién cheur ! » ieu répon lo gadén « Ma pe sen lai n’ei manca dé FAREUNNA ».

Padze 4

Lo rat vat en tsi lo MOLENT é ieu dit :

« Moléni, pé piji, dounna-mé dé fareunna pé porté ou gadén ! ».

« Bién cheur ! » ieu répon lo moléni « Ma pe sen lai n’éi manca dé BIA, pé fare la fareunna ».

Padze 5

Lo rat vat vére lo TSAN é ieu dit :

« Tsan, pé piji, dounna-mé dé bia pé porté ou molén-é ! ».

« Bién cheur ! » ieu repon lo tsan « Ma pe sen lai n’¢i manca dé FUMI, pé fare crétre lo bia ».

Padze 6

Adon lo rat va en tsi la VATSE é ieu dit :

« Vatse, pé piji, dounna-mé dé fumi pé porté ou tsan ».

« Bien cheur ! » ieu répon la vatse « Ma pe sen lai n’ei manca dé FEN ! ».

Padze 7

Lo rat va vére lo PRA é ieu dit :

« Pra, pé piji, dounna-mé dé fen pé porté a la vatse ! ».

« Bién cheur ! » ieu rehpon lo pra « Ma pe sen lai n’éi manca d’EVE, pé fare crétre lo fen ».

Padze 8
E lo rat va vére lo RU é ieu dit :
« Ru, pé piji, dounna-mé d’éve pé porté ou pra ! ».

Padze 9

Adon lo RU dounne I’éve ou RAT qué la pourte ou PRA ;

é lo PRA ieu dounne dé FEN qué lo rat pourte a la VATSE ;

éla VATSE ieu dounne dé FUMI qué lo rat pourte ou TSAN ;

élo TSAN ieu dounne dé BIA qué lo rat pourte ou MOLENT ;

élo MOLENT ieu dounne dé FAREUNNA qué lo rat pourte ou GADEN ;

élo GADEN ieu dounne dé PEI qué lo rat pourte ou TCHAVATEN ;

élo TCHAVATEN ieu tacoune la pé qué lo rat y a stchanca-che en pasén dézot la QUENDA !

Padze 2



